ԱՄՓՈՓԱԹԵՐԹ
Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ ստացված առաջարկությունների


	1. ՀՀ կրթության, գիտության, մշակույթի և սպորտի նախարարություն
	12.10.2023թ.

	
	N 01/18․2/28084-2023

	Առաջարկություններ և առարկությունններ չկան:
	-

	2. ՀՀ վարչապետի աշխատակազմի քաղաքացիական ծառայության գրասենյակ
	17.10.2023թ.

	
	N 42/43․7/35787-2023

	1․ Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություններ և լրացում կատարելու մասին Կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Կառավարության 2023 թվականի հունիսի 1-ի N 892-Ն որոշմամբ սահմանված հավելվածի 26-րդ կետը շարադրել նոր խմբագրությամբ, որի համաձայն՝ ընդհանուր բաժնի թեստավորման, ֆիզիկական պատրաստականության ստուգման, կրակային պատրաստականության ստուգման և մասնագիտական բաժնի թեստավորման փուլերից միայն մեկում անցողիկ միավորներ չապահոված ծառայողն իրավունք ունի մասնակցելու ատեստավորման հաջորդ փուլերին։
Միաժամանակ Նախագծի 1-ին կետի 2-րդ ենթակետով առաջարկվում է նախատեսել, որ ընդհանուր բաժնի թեստավորման, ֆիզիկական պատրաստականության ստուգման, կրակային պատրաստականության ստուգման և մասնագիտական բաժնի թեստավորման փուլերից միայն մեկում անցողիկ միավորներ չապահոված ծառայողը այդ փուլը վերահանձնելու համար զեկուցագիրը ներկայացնում է կադրային ստորաբաժանման պետի անունով:
Նախագծին կից ներկայացված հիմնավորման համաձայն՝ Նախագծի ընդունման արդյունքում հնարավոր կլինի խուսափել ատեստավորման գործընթացի լրացուցիչ չհիմնավորված ծանրաբեռնվածությունից:
Այս կապակցությամբ հայտնում ենք, որ նախագծային կարգավորումները խնդրահարույց են և չեն համապատասխանում «Ոստիկանությունում ծառայության մասին» օրենքով սահմանված ատեստավորման ինստիտուտի կարգավորումների տրամաբանությանն ու նպատակներին: Մասնավորապես՝ «Ոստիկանությունում ծառայության մասին» օրենքի 15-րդ հոդվածի 14-րդ մասի համաձայն՝ ատեստավորման մասնակցած այն ծառայողները, որոնց վերաբերյալ կայացվել է «չի համապատասխանում զբաղեցրած պաշտոնին և ենթակա չէ հավելավճար հաշվարկելու» կամ «չի համապատասխանում զբաղեցրած պաշտոնին և ենթակա չէ շարունակելու հավելավճարի հաշվարկումը» եզրակացությունը՝ ատեստավորման ժամկետի ընթացքում ունեն ատեստավորմանը կրկին մասնակցելու առնվազն երկու հնարավորություն՝ համաձայն Լիազոր մարմնի ղեկավարի հաստատած ժամանակացույցի:
Նույն հոդվածի 17-րդ մասով սահմանված է, որ ատեստավորման մասնակցած այն ծառայողները, որոնց վերաբերյալ կայացվել է «ենթակա չէ ոստիկանությունում զբաղեցրած պաշտոնին հավասարազոր այլ պաշտոնի կամ առաջխաղացման կարգով այլ պաշտոնի նշանակվելու և նոր պաշտոնին համապատասխանող հավելավճար հաշվարկելու» եզրակացությունը, նախատեսված ատեստավորմանը կարող են կրկին մասնակցել ոչ շուտ, քան հրամանով հաստատված եզրակացությանը ծանոթանալու պահից մեկ տարի հետո:
Վերոգրյալ օրենսդրական կարգավորումների տառացի մեկնաբանությունից ակնհայտ է, որ օրենսդիրը արդեն իսկ նախատեսել է մի դեպքում ատեստավորման համար նախատեսված ժամկետում ատեստավորմանը կրկին մասնակցելու առնվազն երկու հնարավորություն, իսկ մյուս դեպքում ատեստավորման եզրակացությանը ծանոթանալու պահից մեկ տարի հետո կրկին մասնակցելու իրավական հնարավորություն, եթե ատեստավորման ենթակա ծառայողները «չեն հաղթահարում» ատեստավորման իրավական գործընթացը, հետևաբար այս համատեքստում նախագծային կարգավորումները խնդրահարույց են և չեն բխում «Ոստիկանությունում ծառայության մասին» օրենքի 15-րդ հոդվածով սահմանված իրավական կարգավորումների պահանջներից:
Հաշվի առնելով վերոգրյալը՝ գտնում ենք, որ Նախագծի 1-ին կետի 1-ին ենթակետով առաջարկվող կարգավորումը ունի լրացուցիչ հիմնավորման և հստակեցման անհրաժեշտություն:
	Չի ընդունվել
Հաշվի առնելով ատեստավորման ենթակա ծառայողների ոստիկանության և փրկարարական մեծ թիվը՝ այդ կարգավորումը հանգեցնում է նրան, որ կարող են առաջանալ ատեստավորման գործընթացի կազմակերպման և անցկացման խնդիրներ։   Ատեստավորման որևէ փուլը չհաղթահարած ծառայողի համար ատեստավորման ամբողջ գործընթացը չկրկնելու և դրա հետ կապված Ներքին գործերի նախարարության ուսումնական հաստատության աշխատանքների գերծանրաբեռնվածությունից խուսափելու, ատեստավորման գործընթացը պատշաճ կազմակերպելու համար  նախատեսվել է նախագծով առաջարկվող կարգավորումները:

	2․ Նախագծի 1-ին կետի 1-ին ենթակետի համաձայն՝ ընդհանուր բաժնի թեստավորման, ֆիզիկական պատրաստականության ստուգման, կրակային պատրաստականության ստուգման և մասնագիտական բաժնի թեստավորման փուլերից միայն մեկում անցողիկ միավորներ չապահոված ծառայողն իրավունք ունի մասնակցելու ատեստավորման հաջորդ փուլերին։
Այս կապակցությամբ հարկ է նկատի ունենալ, որ Նախագծով առաջարկվող կարգավորումը չի բխում Կառավարության գործող որոշման 62-րդ կետի բովանդակությունից, քանի որ Կառավարության գործող որոշման 62-րդ կետով սահմանված է, որ ստուգարքն անցկացվում է ծառայողների ֆիզիկական և կրակային պատրաստականության աստիճանը գնահատելու նպատակով, մինչդեռ Նախագծի 1-ին կետի 1-ին ենթակետով ֆիզիկական պատրաստականության ստուգումը և կրակային պատրաստականության ստուգումը նախատեսված են որպես թեստավորման փուլեր:
Ելնելով վերոգրյալից՝ անհրաժեշտ է Նախագծի 1-ին կետի 1-ին ենթակետով առաջարկվող կարգավորումը համապատասխանեցնել Կառավարության գործող որոշման 62-րդ կետի բովանդակությանը։
	Ընդունվել է


	3․ Նախագծի 1-ին կետի 2-րդ ենթակետով նախատեսվում է սահմանել, որ Ծառայողը վերահանձնման իրավունքը ստանում է ոչ շուտ, քան իր խմբի ատեստավորման փուլերի ավարտը և ոչ ուշ, քան անցողիկ միավորներ չապահովելու օրվանից երեք ամսվա ընթացքում:
Վերոգրյալի կապակցությամբ հարկ է նշել, որ Նախագծով կարգավորված չէ, թե թեստավորման միայն մեկում անցողիկ միավորներ չապահոված ծառայողը այդ փուլը սահմանված ժամկետում չվերահանձնելու կամ վերահանձման արդյունքում դարձյալ անցողիկ միավորներ չապահովվելու դեպքում ծառայողի համար ինչ իրավական հետևանքներ են վրա հասնելու:
Ելնելով վերոգրյալից՝ գտնում ենք, որ Նախագծի 1-ին կետի 2-րդ ենթակետով առաջարկվող կարգավորումը ունի լրացուցիչ խմբագրման կամ վերանայման անհրաժեշտություն:
	Ընդունվել է

	4․ Նախագծի 1-ին կետի 2-րդ ենթակետով Կառավարության գործող որոշման մեջ լրացվող 26.2-րդ կետի համաձայն՝ թեստավորման փուլերից երկուսում անցողիկ միավոր չապահոված ծառայողի և հարցազրույցից բացասական եզրակացություն ստացած ծառայողի վերաբերյալ կայացվում է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կամ 4-րդ կետով կամ 15-րդ մասի 2-րդ կետով նախատեսված համապատասխան եզրակացություն:
Այս կապակցությամբ հարկ է նկատի ունենալ, որ Նախագծի հիշյալ կետով առաջարկվող կարգավորումը չի համապատասխանում Նախագծի 1-ին կետի 1-ին ենթակետով առաջարկվող փոփոխությանը, քանի որ փաստացի ստացվում է, որ թեստավորման փուլերից երկուսում անցողիկ միավորներ չապահոված ծառայողը մասնակցել է նաև հարցազրույցի փուլին, մինչդեռ Նախագծի 1-ին կետի 1-ին ենթակետով թեստավորման փուլերից միայն մեկում անցողիկ միավորներ չապահոված ծառայողն իրավունք ունի մասնակցելու ատեստավորման հաջորդ փուլերին:
Հաշվի առնելով վերոգրյալը՝ գտնում ենք, որ Նախագծի 1-ին կետի 1-ին և 2-րդ կետերով առաջարկվող կարգավորումները ունեն լրացուցիչ խմբագրման կամ վերանայման անհրաժեշտություն:
Միաժամանակ հայտնում ենք, որ սույն կարծիքի 1-4-րդ կետերով նախատեսված առաջարկությունները վերաբերելի են Հայաստանի Հանրապետության կառավարության 2023 թվականի հունիսի 1-ի N 882-Ն որոշման մեջ փոփոխություն և լրացում կատարելու մասին կառավարության որոշման նախագծի նույնաբովանդակ կարգավորումներին:
	Ընդունվել է

	3. ՀՀ ֆինանսների նախարարություն
	17.10.2023թ.

	
	N 01/11-4/20168-2023

	Առաջարկություններ և առարկությունններ չկան:
	-

	4. ՀՀ պաշտպանության նախարարություն
	17․10․2023թ․

	
	N ՊՆ/510/6317-2023

	Առաջարկություններ և առարկությունններ չկան:
	-

	5. ՀՀ ազգային անվտանգության ծառայություն
	19․10․2023թ․

	
	N 11/1557

	Առաջարկություններ և առարկությունններ չկան:
	-

	6. ՀՀ արդարադատության նախարարություն
	13․11․2023թ․

	
	N /27․3/48317-2023

	Հաշվի առնելով, որ «Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը պարունակում է նմանատիպ կարգավորումներ, ուստի վերոշարադրյալ դիտողություններն անհրաժեշտ է նկատի ունենալ նաև նշված նախագծով նախատեսված կարգավորումների համար՝ հաշվի առնելով Հայաստանի Հանրապետության կառավարության 2023 թվականի հունիսի 1-ի N 892-Ն որոշման հավելվածի և «Ոստիկանությունում ծառայության մասին» օրենքի կարգավորումները:
Հայաստանի Հանրապետության կառավարության 2023 թվականի հունիսի 1-ի N 882-Ն որոշման մեջ փոփոխություններ և լրացում կատարելու մասին Կառավարության որոշման նախագծի վերաբերյալ ներկայացված առաջարկությունները՝ վերաբերելի մասով, համապատասխանեցվել է Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություններ և լրացում կատարելու մասին Կառավարության որոշման նախագծին։
1․ «Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի «որոշման (այսուհետ՝ որոշում)» բառերն անհրաժեշտ է փոխարինել «հավելվածի (այսուհետ՝ Հավելված)» բառերով, քանի որ փոփոխությունը և լրացումը նախատեսվում է կատարել Հայաստանի Հանրապետության կառավարության 2023 թվականի հունիսի 1-ի N 892-Ն որոշման հավելվածում (այսուհետ՝ Կարգ): Նշված դիտողությամբ պայմանավորված անհրաժեշտ է Նախագծի 1-ին կետի 1-ին և 2-րդ կետերում «որոշման» և «որոշումը» բառերը համապատասխանաբար փոխարինել «Հավելվածի» և «Հավելվածը» բառերով:
	Ընդունվել է

	2․  Նախագծի 1-ին կետի 1-ին ենթակետով նախատեսվում է Կարգի 26-րդ կետը շարադրել նոր խմբագրությամբ, այն է՝  Ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում անցողիկ միավորներ չապահոված ծառայողն իրավունք ունի մասնակցելու ատեստավորման հաջորդ փուլին: Այս կապակցությամբ անհրաժեշտ է նկատի ունենալ, որ նշված կետի գործող խմբագրության համաձայն՝ ատեստավորման հաջորդ փուլին մասնակցում են նախորդ փուլում անցողիկ միավորներ ապահոված ծառայողները, իսկ Կարգի 25-րդ կետի համաձայն՝ ատեստավորումն իրականացվում է փուլերով` հետևյալ հերթականությամբ՝ ընդհանուր բաժնի թեստավորում՝ էլեկտրոնային եղանակով, ստուգարք, մասնագիտական բաժնի թեստավորում` էլեկտրոնային եղանակով (գաղտնիության դրոշմագիր ունեցող թեստերը` թղթային եղանակով), իսկ  ոստիկանությունում գլխավոր և բարձրագույն խմբի պաշտոններ զբաղեցնող ծառայողների համար՝ նաև հարցազրույց:
Նշված կարգավորումներից բխում է, որ ատեստավորման փուլերն են՝ ընդհանուր բաժնի թեստավորում, ստուգարք և մասնագիտական բաժնի թեստավորում, իսկ  ոստիկանության պետի տեղակալների, ոստիկանության բարձրագույն և գլխավոր խմբի պաշտոններ զբաղեցնող ծառայողների համար՝ նաև հարցազրույց: Նախագծով նախատեսված կարգավորումից բխում է, որ ատեստավորման հաջորդ փուլին մասնակցում են այն ծառայողները, որոնք անցողիկ միավոր չեն ապահովել  ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում: Այսինքն՝ ատեստավորման հաջորդ փուլին մասնակցելու իրավունք ունեցող ծառայողների շրջանակը պարզ կլինի այդ երեք փուլերի անցկացումից հետո միայն, մինչդեռ՝ Կարգի 25-րդ կետով սահմանված կարգավորման պարագայում անհասկանալի է, թե  ոստիկանության պետի տեղակալ չհանդիսացող կամ ոստիկանությունում բարձրագույն և գլխավոր խմբի պաշտոններ չզբաղեցնող ծառայողների դեպքում ատեստավորման հաջորդ փուլը որն է: Նշվածը հիմք ընդունելով՝ գտնում ենք, որ կարգավորումն ունի վերանայման կարիք:
	Չի ընդունվել
Նախագծով առաջարկվող փոփոխություններն ու լրացումը ուժի մեջ մտնելու պարագայում Կարգի 25-րդ և 26-րդ, 26.1-ին և 26.2-րդ կետերի համակարգային մեկնաբանությամբ պարզ կլինի, թե  ոստիկանության պետի տեղակալ չհանդիսացող կամ ոստիկանությունում բարձրագույն և գլխավոր խմբի պաշտոններ չզբաղեցնող ծառայողների համար որոնք են ատեստավորման հաջորդ փուլերը: Մասնավորապես, հնարավոր են հետևյալ իրավիճակները: 
1. Ընդհանուր բաժնի թեստավորումից անցողիկ միավոր չապահոված ծառայողը իրավունք կունենա մասնակցելու  ֆիզիկական պատրաստականության ստուգմանը: Ֆիզիկական պատրաստականության ստուգումից անցողիկ միավոր չապահովելու դեպքում  նա կզրկվի կրակային պատրաստականության ստուգմանը մասնակցելու իրավունքից, քանի որ դա արդեն կլինի անցողիկ միավոր չապահովելու երկրորդ դեպքը: Իսկ  Ֆիզիկական պատրաստականության ստուգումից անցողիկ միավոր ապահովելու դեպքում  նա իրավունք կունենա մասնակցելու կրակային պատրաստականության ստուգմանը: Կրակային պատրաստականության ստուգումից անցողիկ միավոր չապահովելու դեպքում նա կզրկվի մասնագիտական բաժնի թեստավորմանը մասնակցելու իրավունքից, քանի որ դա արդեն կլինի անցողիկ միավոր չապահովելու երկրորդ դեպքը: Իսկ  կրակային պատրաստականության ստուգումից անցողիկ միավոր ապահովելու դեպքում նա իրավունք կունենա մասնակցելու մասնագիտական բաժնի թեստավորմանը: Մասնագիտական բաժնի թեստավորումից անցողիկ միավոր չապահովելու դեպքում նա կհամարվի ատեստավորումը չանցած՝ համաձայն Կարգի 26.2-րդ կետի, քանի որ դա արդեն կլինի անցողիկ միավոր չապահովելու երկրորդ դեպքը: Մասնագիտական բաժնի թեստավորումից անցողիկ միավոր ապահովելու դեպքում նա իրավունք կունենա վերահանձնել ընդհանուր բաժնի թեստավորումը: Ընդհանուր բաժնի թեստավորումը վերահանձնելիս անցողիկ միավոր ապահովելու դեպքում նա կհամարվի ատեստավորումը հաջողությամբ անցած, իսկ  մասնագիտական բաժնի թեստավորումը վերահանձնելիս անցողիկ միավոր չապահովելու դեպքում  նա կհամարվի ատեստավորումը չանցած՝ համաձայն Կարգի 26.2-րդ կետի:   
2. Ընդհանուր բաժնի թեստավորումից անցողիկ միավոր ապահովելու, բայց ֆիզիկական պատրաստականության ստուգումից  անցողիկ միավոր չապահովելու դեպքում ծառայողը իրավունք կունենա մասնակցելու կրակային պատրաստականության ստուգմանը: Կրակային պատրաստականության ստուգումից անցողիկ միավոր չապահովելու դեպքում նա կզրկվի  մասնագիտական բաժնի թեստավորմանը մասնակցելու իրավունքից, քանի որ դա արդեն կլինի անցողիկ միավոր չապահովելու երկրորդ դեպքը: Իսկ  կրակային պատրաստականության ստուգումից անցողիկ միավոր ապահովելու դեպքում նա իրավունք կունենա մասնակցելու մասնագիտական բաժնի թեստավորմանը: Մասնագիտական բաժնի թեստավորումից անցողիկ միավոր ապահովելու դեպքում նա իրավունք կունենա վերահանձնել ֆիզիկական պատրաստականության ստուգումը: Ֆիզիկական պատրաստականության ստուգումը վերահանձնելիս անցողիկ միավոր ապահովելու դեպքում նա կհամարվի ատեստավորումը հաջողությամբ անցած, իսկ  ֆիզիկական պատրաստականության ստուգումը վերահանձնելիս անցողիկ միավոր չապահովելու դեպքում  նա կհամարվի ատեստավորումը չանցած՝ համաձայն Կարգի 26.2-րդ կետի:  
3. Ընդհանուր բաժնի թեստավորումից և ֆիզիկական պատրաստականության ստուգումից անցողիկ միավորներ ապահոված, բայց կրակային պատրաստականության ստուգումից անցողիկ միավոր չապահոված ծառայողը իրավունք կունենա մասնակցելու մասնագիտական բաժնի թեստավորմանը:  Մասնագիտական բաժնի թեստավորումից  անցողիկ միավոր չապահովելու դեպքում նա կհամարվի ատեստավորումը չանցած, քանի որ դա արդեն կլինի անցողիկ միավոր չապահովելու երկրորդ դեպքը: Մասնագիտական բաժնի թեստավորումից  անցողիկ միավոր ապահովելու դեպքում նա իրավունք կունենա վերահանձնել կրակային պատրաստականության ստուգումը:  Կրակային պատրաստականության ստուգումը վերահանձնելիս անցողիկ միավոր ապահովելու դեպքում նա կհամարվի ատեստավորումը հաջողությամբ անցած, իսկ  կրակային պատրաստականության ստուգումը վերահանձնելիս անցողիկ միավոր չապահովելու դեպքում  նա կհամարվի ատեստավորումը չանցած՝ համաձայն Կարգի 26.2-րդ կետի:  
4. Ընդհանուր բաժնի թեստավորումից, ֆիզիկական պատրաստականության ստուգումից և կրակային պատրաստականության ստուգումից անցողիկ միավորներ ապահոված, բայց մասնագիտական բաժնի թեստավորումից անցողիկ միավոր չապահոված ծառայողը իրավունք կունենա վերահանձնել մասնագիտական բաժնի թեստավորումը:  Մասնագիտական բաժնի թեստավորումը վերահանձնելիս անցողիկ միավոր ապահովելու դեպքում նա կհամարվի ատեստավորումը հաջողությամբ անցած, իսկ  մասնագիտական բաժնի թեստավորումը վերահանձնելիս անցողիկ միավոր չապահովելու դեպքում  նա կհամարվի ատեստավորումը չանցած՝ համաձայն Կարգի 26.2-րդ կետի:  

	3․  Նախագծի 1-ին կետի 2-րդ ենթակետով նախատեսվում է Կարգը լրացնել 26.1-ին կետով, համաձայն որի՝  ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում անցողիկ միավորներ չապահոված ծառայողը այդ փուլը վերահանձնելու համար զեկուցագիրը ներկայացնում է կադրային ստորաբաժանման պետի անունով: Զեկուցագիրը նախարարության կադրային ստորաբաժանում է ուղարկվում համապատասխան կառուցվածքային ստորաբաժանման պետի ուղեկցող գրությամբ: Ծառայողը վերահանձնման իրավունքը ստանում է ոչ շուտ, քան իր խմբի ատեստավորման փուլերի ավարտը և ոչ ուշ, քան անցողիկ միավորներ չապահովելու օրվանից երեք ամսվա ընթացքում: 
Նախատեսված կարգավորման արդյունքում ստացվում է, որ վերահանձնումը պետք է իրականացվի ատեստավորման ավարտից հետո երեք ամսվա ընթացքում: Գտնում ենք՝ լրացուցիչ պարզաբանման կարիք ունի նախատեսված կարգավորումը, քանի որ անհասկանալի է, թե ինչ կարգով է իրականացվելու վերահանձնումը՝ նկատի ունենալով, որ թեստավորման և ստուգարքի փուլերը համարվում են ատեստավորման փուլեր և իրականացվում են ատեստավորման ենթակա խմբի ծառայողների համար նշանակված ատեստավորման ընթացքում, ուստի անհասկանալի է ատեստավորման ավարտից հետո դրա առանձին փուլի իրականացումը: Բացի այդ, գործող Կարգի 78-րդ կետի համաձայն՝ թեստավորմանը, ստուգարքին կամ հարցազրույցին չներկայանալու դեպքում ծառայողն իրավունք ունի ներկայացնելու զեկուցագիր` նշելով չներկայանալու պատճառը: Ատեստավորման հանձնաժողովի նախագահի կողմից ծառայողի ատեստավորմանը չներկայանալը հարգելի համարվելու դեպքում ծառայողն իրավունք է ձեռք բերում մասնակցել հերթական հաջորդ ատեստավորմանը՝ այն փուլից, որին նա չի ներկայացել։ Նախատեսված կարգավորումից բխում է, որ առանձին փուլի իրականացումը հարգելի պատճառով ատեստավորմանը չներկայանալու դեպքում իրականացվում է հաջորդ ատեստավորման ընթացքում, այսինքն՝ առանձին փուլի իրականացում ատեստավորման ավարտից հետո չի իրականացվում: Նշվածը ևս հիմք ընդունելով՝ գտնում ենք, որ նախատեսված կարգավորումը խնդրահարույց է և ունի վերանայման կարիք:
	Չի ընդունվել
Վերահանձնման կազմակերպելու համար իրավական խոչընդոտներ չեն առաջանա: Գործանականորեն վերահանձնումը կազմակերպվելու է ընդհանուր կարգին համապատասխան, մասնավորապես՝ գործընթացի ճկունություն ապահովելու համար այն հնարավոր կլինի կազմակերպել երկու ձևով՝ 
1. ատեստավորման տվյալ փուլից անցողիկ միավոր չապահոված ծառայողներից ձևավորելով առանձին խումբ,
2. ատեստավորման տվյալ փուլից անցողիկ միավոր չապահոված ծառայողների վերահանձնումը կազմակերպել ատեստավորման հաջորդ հոսքի համապատասխան փուլում՝ այդ փուլը առաջին անգամ հանձնող ծառայողների հետ միասին:
Երկու դեպքում էլ կարևորվելու է ծառայողի վերահանձնման իրավունքի իրականացման  եռամսյա ժամկետի մնացած մասը։


	4․  Նախագծի 1-ին կետի 2-րդ ենթակետով նոր լրացվող 26.2-րդ կետի համաձայն՝ սույն կարգի 26-րդ կետում նշված փուլերից երկուսում անցողիկ միավոր չապահոված, սույն կարգի 26.1-ին կետով սահմանված ժամկետներում վերահանձնմանը չմասնակցած, վերահանձնման արդյունքներով անցողիկ միավորներ չապահոված կամ  հարցազրույցից բացասական եզրակացություն ստացած ծառայողի վերաբերյալ կայացվում է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կամ 4-րդ կետով նախատեսված համապատասխան եզրակացություն: 
Այս կապակցությամբ անհրաժեշտ է նկատի ունենալ, որ Կարգի 72-րդ կետի համաձայն՝ ատեստավորման արդյունքներով ատեստավորման հանձնաժողովը յուրաքանչյուր ծառայողի վերաբերությամբ կայացնում է «Ոստիկանությունում  ծառայության մասին» օրենքի 15-րդ հոդվածի 13-րդ մասով նախատեսված համապատասխան եզրակացություն: Իսկ Կարգի 79-րդ կետի համաձայն՝ ստուգարքին, թեստավորմանը կամ հարցազրույցին անհարգելի չներկայացած ծառայողների վերաբերյալ, ինչպես նաև սույն կարգի 43-րդ կետով նախատեսված դեպքերում կայացվում է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կամ 4-րդ կետերով նախատեսված համապատասխան եզրակացություն: Նշված դրույթներից բխում է, որ Կարգով արդեն իսկ սահմանված է այն դեպքերը, երբ կայացվում է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կամ 4-րդ կետերով նախատեսված համապատասխան եզրակացությունը, ուստի գտնում ենք, որ նախատեսված կարգավորումն անհրաժեշտ է վերանայել կամ լրացնել համապատասխան կետում:
	Չի ընդունվել
Նախագծով առաջարկվող՝ Կարգի 26.2-րդ կետի կարգավորումները վերաբերում են վերահանձնման հետ կապված դեպքերին (հատուկ իրավական կարգավորում)։ Կարծում ենք, որ օրենսդրական տեխնիկայի առումով ավելի նպատակահարմար է, որ այդ կարգավորումները տրվեն հենց վերահանձնման հետ կապված հարաբերությունները կարգավորող դրույթների հետ, այլ ոչ թե ընդհանուր կարգով առանց վերահանձման իրականացվող ատեստավորման արդյունքներով կայացվող որոշումները սահմանող նորմում: 

	5․  Նախագծի 3-րդ կետի համաձայն՝ սույն որոշումը տարածվում է նաև այն ծառայողների նկատմամբ, որոնց վերաբերյալ մինչև սույն որոշումն ուժի մեջ մտնելը կայացվել է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կետով նախատեսված եզրակացություն՝ պահպանելով սույն որոշման 1-ին կետի 2-րդ ենթակետով նախատեսված ժամկետները: Եթե սույն կետում նշված ծառայողները վերահանձնում են անցողիկ միավորը չապահոված փուլը և հաջողությամբ ավարտում են ամբողջ ատեստավորումը, ապա ատեստավորման հանձնաժողովը վերանայում է «Ոստիկանությունում  ծառայության մասին» օրենքի 15-րդ հոդվածի 13-րդ մասի 3-րդ կետով նախատեսված եզրակացությունը և կայացնում է «Ոստիկանությունում ծառայության մասին» օրենքի 15-րդ հոդվածի 13-րդ մասի 1-ին կետով նախատեսված եզրակացություն: 
Այս կապակցությամբ անհրաժեշտ է նկատի ունենալ «Ոստիկանությունում ծառայության մասին» օրենքի 15-րդ հոդվածի 14-րդ մասի համաձայն՝ ատեստավորման մասնակցած այն ծառայողները, որոնց վերաբերյալ կայացվել է սույն հոդվածի 13-րդ մասի 3-րդ կամ 4-րդ կետով նախատեսված եզրակացությունը, ատեստավորման ժամկետի ընթացքում ունեն ատեստավորմանը կրկին մասնակցելու առնվազն երկու հնարավորություն՝ համաձայն Լիազոր մարմնի ղեկավարի հաստատած ժամանակացույցի: Իսկ 45-րդ հոդվածի 1-ին մասի 13-րդ կետը, համաձայն որի՝  ծառայողները ոստիկանությունում ծառայությունից ազատվում են՝  սույն օրենքի 15-րդ հոդվածի 7-րդ, 9-րդ կամ 10-րդ մասերով նախատեսված ժամկետներում սույն օրենքի 15-րդ հոդվածի 1-ին մասի 1-ին կետով նախատեսված ատեստավորմանը չմասնակցելու կամ սույն օրենքի 15-րդ հոդվածի 14-րդ մասով նախատեսված ժամկետում ատեստավորմանը կրկին չմասնակցելու կամ ատեստավորման արդյունքներով սույն օրենքի 15-րդ հոդվածի 13-րդ մասի 3-րդ կամ 4-րդ կետով նախատեսված եզրակացություն կայացվելու դեպքում: Նշված դրույթներից բխում է, որ «Ոստիկանությունում ծառայության մասին» օրենքով սահմանված է կրկին ատեստավորում անցնելու հնարավորություն ժամանակացույցով սահմանված ժամկետում, իսկ դրան չներկայանալու կամ ատեստավորման արդյունքով սույն օրենքի 15-րդ հոդվածի 13-րդ մասի 3-րդ կամ 4-րդ կետով նախատեսված եզրակացության դեպքում՝ ծառայությունից ազատում: Նշվածը հիմք ընդունելով՝ գտնում ենք, որ վերահանձնման վերաբերյալ կարգավորումը վերոնշյալ կարգավորումների համատեքստում խնդրահարույց է և ունի վերանայման կարիք: Բացի այդ, անհասկանալի է վերահանձնման արդյունքում միայն «Ոստիկանությունում ծառայության մասին» օրենքի 15-րդ հոդվածի 13-րդ մասի 1-ին կետով նախատեսված եզրակացություն կայացնելը, քանի որ «Ոստիկանությունում ծառայության մասին» օրենքի 15-րդ հոդվածի 1-ին մասի համաձայն՝   Ոստիկանության պետի տեղակալների, ոստիկանության գլխավոր, ավագ, միջին և կրտսեր խմբերի պաշտոն զբաղեցնող ծառայողների ատեստավորումն անցկացվում է՝ զբաղեցրած պաշտոնին համապատասխանությունն ստուգելու և հավելավճար հաշվարկելու կամ զբաղեցրած պաշտոնին համապատասխանությունը ստուգելու և հավելավճարի հաշվարկումը շարունակելու նպատակով: Այսինքն՝ ատեստավորում կարող է իրականացվել նաև զբաղեցրած պաշտոնին համապատասխանությունը ստուգելու և հավելավճարի հաշվարկումը շարունակելու նպատակով և այդ դեպքում պետք է կայացվի «Ոստիկանությունում ծառայության մասին» օրենքի 15-րդ հոդվածի 13-րդ մասի 2-րդ կետով նախատեսված եզրակացությունը, այն է՝ համապատասխանում է զբաղեցրած պաշտոնին և ենթակա է շարունակելու հավելավճարի հաշվարկումը:
	Չի ընդունվել
Նկատառումն այն մասին, որ վերահանձնման մասին կարգավորումն խնդրահարույց է «Ոստիկանությունում ծառայության մասին» օրենքի 15-րդ հոդվածի 14-րդ մասի կարգավորումների համատեքստում, չի ընդունվել հետևյալ պատճառաբանությամբ:  Հաշվի առնելով ատեստավորման ենթակա ծառայողների ոստիկանության և փրկարարական մեծ թիվը՝ այդ կարգավորումը հանգեցնում է նրան, որ կարող են առաջանալ ատեստավորման գործընթացի կազմակերպման և անցկացման խնդիրներ։ Ատեստավորման որևէ փուլը չհաղթահարած ծառայողի համար ատեստավորման ամբողջ գործընթացը չկրկնելու և դրա հետ կապված Ներքին գործերի նախարարության ուսումնական հաստատության  աշխատանքների գերծանրաբեռնվածությունից խուսափելու, ատեստավորման գործընթացը պատշաճ կազմակերպելու համար  նախատեսվել է նախագծով առաջարկվող կարգավորումները:
Ինչ վերաբերում է Նախագծի 3-րդ կետում վերահանձնումը հաջողությամբ հանձնելու դեպքում նաև «Ոստիկանությունում ծառայության մասին» օրենքի 15-րդ հոդվածի 13-րդ մասի 2-րդ կետով նախատեսված եզրակացություն տալու հնարավորություն նախատեսելու մասին նկատառմանը, ապա այն չի ընդունվել հետևյալ պատճառաբանությամբ: Նախագծի 3-րդ կետը անցումային դրույթ է և տարածվում է մինչև կառավարության որոշումն ուժի մեջ մտնելը ատեստավորումից անցողիկ միավոր չապահոված ծառայողների վրա: Իսկ «Ոստիկանությունում ծառայության մասին» օրենքի 15-րդ հոդվածի 13-րդ մասի 2-րդ կետով նախատեսված եզրակացություն հնարավոր կլինի կայացնել մոտ 2 տարի անց:   


	7․ ՀՀ վարչապետի աշխատակազմ
	30․11․2023թ․ 

	
	N 02/10.39/41332-2023

	ՊԵտաիրավական վարչություն
1․  Նախագծի 1-ին կետի 3-րդ ենթակետով առաջարկվում է գործող որոշման հավելվածում լրացնել նոր դրույթ, որով սահմանվում է, որ հավելավճար հաշվարկելու նպատակով անցկացվող ատեստավորման ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում անցողիկ միավորներ չապահոված ոստիկանության համապատասխան ծառայողն այդ փուլը վերահանձնելու համար զեկուցագիրը ներկայացնելու է կադրային ստորաբաժանման պետի անունով: Միաժամանակ, սահմանվում է, որ ոստիկանության համապատասխան ծառայողը հավելավճար հաշվարկելու նպատակով անցկացվող ատեստավորման համապատասխան փուլի վերահանձնման իրավունքը ստանալու է ոչ շուտ, քան իր խմբի ատեստավորման փուլերի ավարտը և ոչ ուշ քան անցողիկ միավորներ չապահովելու օրվանից երեք ամսվա ընթացքում: Այս առումով, գտնում ենք, որ նախ հստակեցման կարիք ունի այն, թե ինչ ժամկետում պետք է ներկայացվի համապատասխան զեկուցագիրը: Միաժամանակ, ամենևին պարզ չէ, թե ինչպես է դրսևորվելու ոստիկանության համապատասխան ծառայողի կողմից նշված «իրավունքի ստացումը»:
	Ընդունվել է

	2․  Նախագծի 1-ին կետի 2-րդ ենթակետով առաջարկվում է սահմանել, որ ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում անցողիկ միավորներ չապահոված ոստիկանության համապատասխան ծառայողն իրավունք ունի մասնակցելու ատեստավորման հաջորդ փուլերին: Նման ձևակերպման պայմաններում, ըստ էության, ստացվում է, որ հաջորդ փուլերին մասնակցելու հնարավորություն չի տրվում նախորդող փուլերում անցողիկ միավորներ ապահոված ծառայողին: Ուստի, գործնականում տարընթերցումներից խուսափելու նպատակով՝ գտնում ենք, որ վերոնշյալ դրույթը հստակեցման կարիք ունի:
	Ընդունվել է

	3․  Նախագծի 3-րդ կետով առաջարկվում է սահմանել, որ որոշումը տարածվելու է նաև այն ծառայողների նկատմամբ, որոնց վերաբերյալ մինչև որոշումն ուժի մեջ մտնելը կայացվել է համապատասխան եզրակացություն՝ պահպանելով որոշման 1-ին կետի 2-րդ ենթակետով նախատեսված ժամկետները: Ընդ որում, սահմանվում է, որ եթե համապատասխան ծառայողները վերահանձնում են անցողիկ միավորը չապահոված փուլը և հաջողությամբ ավարտում են ամբողջ ատեստավորումը, ապա ատեստավորման հանձնաժողովը վերանայում է «Ոստիկանությունում ծառայության մասին» ՀՀ օրենքի համապատասխան կետով կետով նախատեսված եզրակացությունը: Հաշվի առնելով այն հանգամանքը, որ  «Ոստիկանությունում ծառայության մասին» ՀՀ օրենքի համաձայն՝ եզրակացությունները հաստատվում են ոստիկանության տվյալ ծառայողին պաշտոնի նշանակելու իրավասություն ունեցող պաշտոնատար անձի հրամանով՝ խնդրահարույց ենք համարում Կառավարության ենթաօրենսդրական ակտով օրենքով նախատեսված համապատասխան հրամանը վերանայելու կառուցակարգի սահմանումը:
	Ընդունվել է

	4․  Նախագծի 3-րդ կետոի առնչությամբ գտնում ենք նաև, որ պարզաբանման կարիք ունի այն հարցը, թե արդյոք չկան այնպիսի ծառայողներ, որոնց մասով սահմանված ժամկետներն արդեն իսկ լրացել են և հնարավոր չի լինելու պահպանել դրանք: Նման ծառայողների առկայության դեպքում, ըստ էության, ստացվելու է,  որ որոշումը վերջիններիս վրա չի տարածվելու, ինչն էլ, մեր գնահատմամբ, կստեղծի անհավասար մոտեցում նույն իրավիճակում գտնվող ծառայողների համար՝ հաշվի առնելով հատկապես այն, որ գործող որոշումն ընդունվել է ընդամենը 2023թ. հունիս ամսին և դրա կիրառության շրջանակը երկարատև չի եղել:
	Ընդունվել է


	5․  Նախագծի 3-րդ կետով առաջարկվում է սահմանել, որ որոշումը տարածվելու է նաև այն ծառայողների նկատմամբ, որոնց վերաբերյալ մինչև որոշումն ուժի մեջ մտնելը կայացվել է համապատասխան եզրակացություն՝ պահպանելով որոշման 1-ին կետի 2-րդ ենթակետով նախատեսված ժամկետները: Մինչդեռ, հարկ է նկատել, որ որոշման 1-ին կետի 2-րդ ենթակետով ժամկետներ նախատեսված չեն:
	Ընդունվել է


	Իրավաբանական վարչություն
Նախագծի 3-րդ կետով նախատեսվում է Նախագիծը (որոշումը) տարածել նաև այն ծառայողների նկատմամբ, որոնց վերաբերյալ մինչև սույն որոշման ուժի մեջ մտնելը կայացվել է «Ոստիկանությունում ծառայության մասին» օրենքի 15-րդ հոդվածի 13-րդ մասի 3-րդ կետով նախատեսված եզրակացություն (չի համապատասխանում զբաղեցրած պաշտոնին և ենթակա չէ հավելավճար հաշվարկելու)՝ պահպանելով որոշման 1-ին կետի 2-րդ ենթակետով նախատեսված ժամկետները: Սակայն, հարկ ենք համարում նշել, որ այն պահից, երբ վերջիններիս նկատմամբ արդեն կայացվել է վերոնշյալ եզրակացությունը, նրանք անցել են «Ոստիկանությունում ծառայության մասին» օրենքի 15-րդ հոդվածի 14-րդ մասի կարգավորումների դաշտ, այսինքն՝ նրանք ատեստավորման ժամկետի ընթացքում ձեռք են բերել ատեստավորմանը կրկին մասնակցելու առնվազն երկու հնարավորություն՝ համաձայն լիազոր մարմնի ղեկավարի հաստատած ժամանակացույցի: Հետևաբար, Նախագծին հետադարձ ուժ տալու կարգավորումը խնդրահարույց է վկայակոչված դրույթի համատեքստում:
	Չի ընդունվել
Նախագծի հիմքում դրվել է ատեստավորման մեկ փուլից անցողիկ միավոր չապահոված ծառայողներին վերահանձնման հնարավորություն տալու գաղափարը՝ պահպանելով ևս երկու ամբողջական ատեստավորում անցնելու իրավունքի իրացման հնարավորությունը: 

	Կադրերի և անձնակազմի կառավարման վարչություն
Նախագծի 1-ին կետի 3-րդ ենթակետով նախատեսվում է Կառավարության 2023 թվականի հունիսի 1-ի N 892-Ն որոշմամբ սահմանված հավելվածը լրացնել 26.1-ին կետով, որի համաձայն՝ ընդհանուր բաժնի թեստավորման, մասնագիտական բաժնի թեստավորման փուլերից, ֆիզիկական պատրաստականության և կրակային պատրաստականության ստուգումներից միայն մեկում անցողիկ միավորներ չապահոված ծառայողը այդ փուլը վերահանձնելու համար զեկուցագիրը ներկայացնում է կադրային ստորաբաժանման պետի անունով: Զեկուցագիրը նախարարության կադրային ստորաբաժանում է ուղարկվում համապատասխան կառուցվածքային ստորաբաժանման պետի ուղեկցող գրությամբ: Ծառայողը վերահանձնման իրավունքը ստանում է ոչ շուտ, քան իր խմբի ատեստավորման փուլերի ավարտը և ոչ ուշ, քան անցողիկ միավորներ չապահովելու օրվանից երեք ամսվա ընթացքում:  
Այսինքն՝ վերոնշյալ նախագծային փոփոխությունից հետևում է, որ ատեստավորման փուլի ավարտից հետո երեք ամսվա ընթացքում իրականցվում է վերահանձնում, սակայն Նախագծով որևէ կերպ բացահայտված չէ, թե ինչ ընթացակարգով է իրականացվելու վերահանձնումը, ուստի առաջարկում ենք նախատեսել վերահանձման ընթացակարգին վերաբերող իրավակարգավորումներ:
	Ընդունվել է


	Սոցիալական հարցերի վարչություն
Նախագծի 1-ին կետի 2-րդ ենթակետով նոր խմբագրությամբ շարադրվող 26-րդ կետի հետ կապված հայտնում ենք, որ ըստ ձևակերպման ստացվում է, որ եթե բոլոր փուլերում ծառայողն ապահովում է անցողիկ միավորներ, ապա ատեստավորման հաջորդ փուլերին մասնակցել չի կարող: Հետևաբար առաջարկում ենք 26-րդ կետը թողնել նույնությամբ, իսկ նոր շարադրվողը դիտարկել որպես առանձին կետ:
	Մասամբ է ընդունվել
Նախագծում կատարվել է անհրաժեշտ փոփոխություն և 26-րդ կետը ոչ թե շարադրվել է նոր խմբագրությամբ, այլ լրացվել է համապատասխան նոր նախադասությամբ:






